
macitarek a yanan

ko isarey da ama ka ni ina. ta ya abo o nizpi namen do vahey namen, da
nipia o ko kangey meyvatvatek do ilaod. ko vayo pa komaro do vahey
namen, ori ya ko kapawan no ili namen. no ko manakem si ama ka ni ina
am, ori ko ji maka peyvatvateki. no ya mahep rana am, ko tomanakenakem a
ya j1 makaitkeh. Ta no ko manakem si ama ya mazikna ya meyveyvazey so
napeynizpian ana itbos so ko peyvilangan, ko ikasi si ama do ko ka j1
atenngan pa meyveyvazey. “nokomoanam yaken rana am, meykala ko so
peyvazayan ko. a keyan no nizpi ko. ta ori 1 kapereh no itoro na jiaken ni
ama nizpi koan ko do onowned ko™.

mangey ko rana meykala so peyvazaya ko am, ji da ngapa yaken, ta
“kapa meyvatvatek”, koan da yaken. o r1 ji ko nimangey meyvazay rana, so
to ko na makdengi do kapeyvilang ko. so ya ko nikateneng a meyvatvatek.

maciangeyko pa do kararey ko. no si omhat ko rana am, mangey ko pa
meyvatvatek do makarang a peyvatvatkan. ta no omhat ko rana am, meykala
ko so apiya vazey koa meynizpi rana so itoro ko da ama, ipasarey ko sira. ta

kakownongan no nitbos da so ko nipeyvilangan.

kadondonan no tao, ta no karoyan o ili a mangey do macitarek a yanan
am, jiangned o onowned. so iyan no malavayo a tao a tong’at rana, ji na
meyvatvatek, am no macita o kapalangayan a tongotokot so o nowneda
macinanao do gako. ka to da ngayan do ka’at da do gako am, ji abo kaji
maneneseh an a.

no mikala so pivazayan am, ahapen da sira o nimeyvatvatek do
makakarang a gako; o mahayhayoen a tao am, mazikna amikala so pia
peyvazayan.

sira do kamalaodan o malalavayo a tao am, ya aro jira mangey do
macitaret a yanan a meyvilang da tiisa ka mahataw. o tarek a mahataw ori
am, macitarek o ciriciring da ka no iwawalam da, am sira mian dang a
meyvatvatek a tao do Taywan am, sira mowyat a macinanao, no mian so
masalit a da ji apirazey am, da ipanci do sinsi da a somidong jira, so

ipanakenakem no mangey do macitarek do yanan.

